
Կը հրատարակուի <<Գալուստ Կիւլպէնկեան Հիմնարկութեան> նպաստով

ու

Քնարական ու պատմական տարրերով իրարու զուգորդուած՝ եր--

կրորդ մեծ փորձն է Դուրեանին, րեմին կենդանութիւն տալու մտա-

հոդութեամբ: Հազիւ իր 17 տարեկանը բոլորած կամ ոչ (ըստ ծնըն-
դետն թուականի տարբերութեան) հեղինակած է զայն (1868):

Դուրեան երեք տարի ետք՝ 1871ի Մարտ 6ին 1 հրապարակ կու

դայ որպէս թատերագիր մը, մեծատառ ազդերու վրայ հսկայացած

դէմքով: Տասնինէն-քսան տարեկան է Պետրոս Դուրեան՝ բեմադրու-

թեան տարին: Ժամանակին նշանաւորները որպէս դերասան-դեւ

րասանուհի Հրաչեայ, Աստղիկ, Վ. Գարագաշեան, Մաղաք-
հան, Ս. Պէնկեան, S. Թոսպադեան) պատանիի մը գործին վրայ ին-

կած են, իրրեւ մէկու մը՝ որ բեմին մեծագոյն վարպետն ըլլար: Կը

կարծէք թէ՝ այս եղելութիւնը նշանակութենէ զո՞ւրկ ըլլայ. ընդ-
հակառակն ապացոյց մը՝ թէ <<հանճարեղ>> տղու մը հետ է իրենց

աշխատանքը, ղոր գիտակցութեամբ յանձն առած են գլուխ հանել:

Ու հեղինակը անկիւն մը քաշուած, իր ամչկոտութեանը մէջ ծրար-

ուած, արդիւնքին կը սպասէ: Կրնան սուլել, կրնան ծափահարել:

Երբեք սուլուած ըլլալու մասին խօսուած չէ, բայց անոր հակառա-

կէն՝ ներկայացման ընթացքին յաճախակի ծափահարուած է՛ եւ բռնի

բեմ հանուած համեստ, փառքէ փախչող այդ պատանին:
<<Սեւ հողեր>>ը ձգտումնաւոր գրականութիւն մը կը հետապնդէ.

հիմնական գաղափարը հայրենիքի ծառայութիւնն է, անոր սէրը, որ
հայ անհատին վրայ կը ծանրանայ, հակադրուած անձնական սիրոյ
եւ հանգստին կամ թուլութեան ու փառքին՝ որ կը մղէ մատնու-

1. Ազդը հրատարակուած է <<Մանզումէի Էֆքեար>ի մէջ (Մարտ 5):

թեան : Նպատակն է ուրեմն դնել շեշտը հանրական դարձած մտայ-
նութեան մը, որ դժբախտ իրականութիւնը եղած է դարերու հոլու
վոյթին մէջ: Հայը մատնիչ իր հայրենիքին: Այս գաղափարը խո-
տելի դարձնելու համար է որ ձեռնարկուած է գործին = Շեշտը զոր կը
ղարնէ յաճախ, եւ նպատակը՝ որու կը ձգտի, բացայայտ են գոր
ծին մէջ:

Յղացումին խորքը պատմական է, առանց հարազատ դրուագի
մը պատկանելու, առանց պատմական ճշգրիտ անձերու արձագանգն
ըլլալու. յերիւրուածքը ծնունդ է լոկ երեւակայութեան, խորհուած
ու պատկերացուած որպէս սլատմական: Միակ պատմականը Լէնկ

թիմուրի անձն է, եւ իր ասպատակութիւնը, որ աւերիչ արշաւան-
քով մը կոխոտեց Հայաստանի բարձրաւանդակը եւ Փոքր Ասիան:
Սեբաստիա այս ձեւով կը մտնէ ընդհանուր պատմական շրջանին մէջ:
Եւ արդէն, նման ողբերգութեան մը կամ <<պատմական տրամի>> մէջ
ճիշտ չէ ճշգրտօրէն կապուիլ բանասիրութեան տուեալներուն, վնա-
սելով գրական ազատութեան եւ երեւակայութեան կատարելիք դե-
րին: Ինչպէս պատմական վէպը, նոյնպէս պատմական տրամը կրնան
ներշնչուիլ պատմութենէն, բայց ոչ կաշկանդուիլ անուններու, դէպ-
քերու անհերքելի ճշգրտութիւններով:

Դուրեան օգտագործած է իր աղատութիւնը, եւ փրկած ոգին
մարդոց եւ ժամանակին, եւ մանաւանդ հայկականութիւնը կտորին:
Վերաքննութեանս ընթացքին <<տղայական>>ի բնոյթը կը լարէր ու
շադրութիւնս, վեր հանելու այն միամտութիւնները, մտածութիւն-
ները, ձեւերը, արուեստի խեղճութիւնները, եւ փնտռելու մանա-
ւանդ այն անբնականութիւնները՝ որ բեմի օրէնքներուն հակառակ

ըլլային, մեղանչումներ՝ որոնք վտանգեն խաղը ոտքի վրայ բըռ--
նելու: Անկեղծ պէտք եմ ըլլալ, որ այս անտեղութիւնները շեշտուած
ձեւով մը չէին պոռար 17 տարեկան տղու մը գործին մէջ, երբ կը
խորհիմ որ հասուն հասակը թեւակոխած եւ հեղինակ կարծուած
շատ շատերու քով անոնք անխուսափելիօրէն կան: Մտադրութիւնս
առարկայական ըլլալ է եւ նկատել գործը ինքնիր մէջ, իր լաւ, յա
ջող ու տկար կողմերով հանդերձ:

Արարները. Առաջին արարը պատրաստութիւն մըն է գլխաւոր
նիւթին՝ Բ. եւ Գ. արարներուն, բայց ինքնին ամբողջութիւն մը:
Մուտք մըն է բնական, տալու համար, պատերազմին ստեղծած աւ
ղէտին ահաւոր թշուառութիւնը ընտանիքներու համար: Իշխանուհի
մը (Նազենիկ] սուգի մէջ է, վասնզի ամուսինը [Վաղինակ], զօրա
պետը բանակին, երկար տարիներէ ի վեր բացակայ ըլլալուն՝ մեռած
մը համարուած է արդէն: Իրեն հետ կու լայ իր անչափահաս միակ
աղջիկը (Վարդանոյշ] , որ ծնած է Վաղինակի ճակատ մեկնելէն ետք:
Նազենիկ դուստրն է Սեբաստիոյ իշխանին (Նորայր] որ նոյնպէս

...

...

դարձած չէ պատերազմէն, գերի ըռնուած ըլլալով Եգիպտոս: Եւ
ահա կոյր զինուոր մը ափ կ՝առնէ Նաղենիկի տան առջեւ. Վաղինակն
է որ Հագարացիներու դէմ պատերազմը յաղթելէն ետք՝ ինկած է
քանի մը ընկերներով թշնամիին ձեռքը, որ փոխանակ սպաննելու

զինքը՝ կուրցուցած է: Կը ճանչնան զիրար, համբոյր եւ գրկախառ-
նում: Քիչ վերջ՝ կը յայտնուի Նորայր իշխանը եւս, որ հինգ վեց
տարի ետք՝ կը դառնայ նմանապէս հայրենիք. յուզում եւ ընտանե-
կան միութեան երջանիկ պահ մը, որուն իսկոյն կը խառնուի դառ
նութիւն. վասն ղի կը լսուի դուրսը՝ որ Լէնկթիմուր մօտեցած Սե-
բաստիոյ: Այս բոլորին մէջ ոչինչ կայ իբր տղայական մտածութիւն,
կամ իբր ներկայացում: Թերութիւնը ուրիշ տեղ փնտռելու է:

Բ. արարը դիմադրութեան վիճակն է. փոքր Սերաստիա մը հըս
կայ եւ անագորոյն Լէնկթիմուրի դէմ ճակատած. Նորայր իշխանը
կը յանձնէ իր Վաչէ զօրավարին պաշտպանութիւնը քաղաքին պա
րիոպներուն: Այս արարը աւելի շարժում ունի. աղգասիրութեան հետ
աղգուրացութիւնը, հայրենասիրութեան հետ մատնութիւնը հանուած
են դէմ դէմի: Վաչէ եսամոլ թոյլ եւ վատ զինուոր, կը խորհի ...

մատնել քաղաքը՝ փոխանակ պաշտպանելու, համողուած՝ թէ ո՛րեւէ
պաշտպանողական դիմադրութիւն՝ ապարդիւն է ահաւոր հոսանքին
դէմ, որ տապալելով երկիրներ եւ աղդեր՝ առաջ կ՝երթայ բովան-
դակ Փոքր Ասիոյ մէջ: Միւս կողմէն կոյր Վաղինակը եւ Նորայր՝
հայրենասիրութիւնը կը ներկայացնեն: Լէնկթիմուր եւ իր զօրապե-

տը կ՝օգտագործեն մատնիչ Վաչէն, յետոյ պատժելու եւ շղթայելու
համար զայն՝ իբրեւ անհաւատարիմ մը իր աղդին. դեղեցիկ է Վա
չէի դատասլարտութեան տեսարանը (Բ.ը):

Գ. արարը, տրամին էական գաղափարին մէջ կը մտնէ. հայրենի
աշխարհը, աւերակ ու մոխիր, դարձած է <<սեւ հող>>, ուր կը շըր-
ջին թշուառներ եւ դիզուած դիակներ: Հոն ինկած է նաեւ որդին
Վաչէի եւ կինը՝ Երանեակ, որ կ՝ողբայ եւ կ՝անիծէ անունն ու յի-
շատակը իր ամուսինին՝ պատճառ ազգային աղէտին: Աւերակներու
վրայ կը հանդիպին իրարու Վաղինակ եւ Նաղենիկ եւ շղթայակաս
Նորայր իշխանը, որ աղատ կարձակուի Լէնկթիմուրէն՝ իր հայրե
նիքին համար կռուած ըլլալուն համար. հակապատկերը Վաչէի: ..

Վերջաբանը այլաբանական պատկեր մըն է. աւերակներու վրայ
լուսնկայ գիշերային տեսարան մը, ուր Հայաստան շղթայի զարնը-
ւած է եւ վրան կը հսկէ թշուառութիւնը, տապարը գլխուն բռնած եւ
սեւ դրօշ մաա ձեռքը: Շիրիմներ հոս ու հոն, սուգ եւ ողբ ամէն կող-
մէ: Թշուառութիւնը եւ Անմիութիւնը ճիւաղներու պէս կ՝անիծեն Հա-
յաստանը՝ գուժելով անոր բնաջնջումը: Սէրը եւ Յոյսը՝ ուրիշ այ
լաբանական անձնաւորութիւններ՝ որ ընդհակառակն կը քաջալերեն
զինքը եւ կը բացատրեն թէ ինչո՞ւ ինկած է ահաւոր թշուառութեան

մէջ. անկումին միակ պատճառը մատնութիւնն ու անմիաբանութիւնն
է. սէրը երբ միացնէ հոգիները Հայաստան պիտի ըլլայ անյաղթելի
եւ միշտ զօրաւոր: Յոյսը կարիացնէ լքուած հայրենիքը եւ ցոյց կու
տայ վերականգնումի ճամբան:

<<Տարագիր ի Սիպերիա>>յի մէջ արդէն Դուրեան յայտնուած էր
սիրահար ու հակամէտ այլաբանական արտայայտութեան, որ դասաւ
կաններէն մնացած հետք մըն է գրականութեան եւ նկարչութեան
մէջ. յիշենք Վոլթէրի <<Նախանձ>>ը, Թիէբոլոյի <<Արդարութիւն եւ
Խաղաղութիւն>>ը, հին բանաստեղծներու քով յաճախ այլաբանօրէն
պատկերացուած <<Վրէժխխդրութիւնը>>. դասական գրականութեան
մէջ սովորական այս երեւոյթը ռոմանթիքներն ալ երբեմն գործա-
ծեցին: Խորհրդապաշտներուն դրութիւնը՝ իրերուն ետին ուրիշ
միտք, զգացում եւ պատկեր տեսնելու՝ դասական այս այլաբանու-
թեան հետ չի ղուդընթանար: Դուրեան սիրող մըն է այս ձեւին
եւ երկրորդ անգամն է որ դասականներու մտայնութեան եւ արուես-
տին կապուած՝ կ՝անձնաւորէ վերացական գոյացութիւնները: Բա_
նաստեղծական եղանակ մըն է, նիւթականէն վեր պատկերացնելու
գաղափարը, աւելի աղդեցիկ եւ աւելի տպաւորիչ դարձնելու համար:

<<Սեւ հողեր>> տրամը ամբողջապէս սուղի եւ ցաւի պատկերացում
է, ունի գործող անձերու ետեւ՝ նաեւ անձնաւորեալ գաղափարներու
ներգործութիւնը մտքերու վրայ. խաղին մէջ տիրական գաղափարը
մատնութիւնն է, Վաչէի մէջ ներկայացուած, ինչպէս հայրենասի՝
րութիւնը՝ միւսներուն մէջ. բայց այդ անուղղակի պատկերացումը
թերեւս այնքան խօսուն, այնքան տպաւորիչ չէր. ուստի բանաստեղ-
ծութեան կը դիմէ, ուրիշ եղանակով մը նոյնը շեշտելու համար.
տիրական գաղափարին՝ Անմիաբանութեան ուժեղացումը կը կատար-
ուի հանելով ղայն գահի վրայ: Ատիկա ճիւաղ մըն է պատճառ բոլոր
աղէտներու (թշուառութիւններու, մահերու, սուգերու): Անմիաբաւ
նութեան ծնունդն է ստրկութիւն, կործանում և աւերակ: Բանաստեղ-
ծին նպատակն է կանգնել հայրենիքը՝ յոյսին ճառագայթով եւ սի-
րոյ ջերմութեամբ: Այլաբանական պատկերը որ իր վերջաւորութեան
ուժգին շեշտ մը կը ստանայ, կարծէք յաղթանակովը Անմիաբանու-
թեան (Թշուառութեան սպառնալից յարձակումով եւ գերեղմաննե-՝
րէն ելած ստուերներով), հուսկ տեղի կու տայ Հայաստանի Ոգիին՝
որ կը պաղատի խորտակելու իր շղթաները, եւ կանգնելու ազատ -
այս հրաշքը կը կատարեն՝ Յոյսը, որ <<գերեզմանին ցուրտ դրան առ-
ջեւ իսկ՝ թագին եւ դագաղին կը ժպտի>>, եւ Սէրը՝ որ կը միացնէ
սրտերը եղբայրութեան մէջ:

Գիւտաւոր նորութիւնը. - Դուրեանի թատրերկը իր մէջ դա-
ղափարական մը կը բերէ. դասականներու ըմբռնումով գուցէ,

բայց նաեւ ձեւով մը՝ որ նոր է: Եւ այս խաղը ազդած է ժամաւ
նակին, յիսուն տարի ետքը դադրելու համար իր տպաւորիչ ազ-
դեցութենէն, եւ նկատուելու տափակութիւն մը: Սակայն կը հաւ
մարիմ թէ իր օրով նոր էր եւ ոչ ոք այդպէս բեմադրած էր հայ
րենիքի սէրը. ոչ մէկը զինքը կանխողներէն եւ ոչ ալ ժամանակա-
կիցներէն:

Տաղանդաւոր <<տղու>> մը գործ է անտարակոյս Սեւ հողեր-ը, ուր
ըստ բաւականի ոյժը, մտածութիւնը փրկուած է, բայց ոչ ուժգնօ-
րէն. մի՛ մոռնաք որ կը գտնուիք տասնեօթը տարեկան պատանիի
մը ստեղծագործութեան դիմաց: Եւ սակայն միտք մը կայ հոն, ամ-
բողջութեան մը մարմին տուող գեղարուեստասէր միտք մը, որ գիտէ
նաեւ ստեղծել հակադրութիւններ: Պատժուած մատնիչը, շղթայա-
կապ եւ անիծուած իր մերձաւորներէն եւ ազդակիցներէն, մեռնիլ
կ՝ուղէ, բայց ակամայ եւ բռնի պիտի ապրի աւերակներու եւ դիակ-
ներու մէջ՝ լսելու իր կատարած աւերին ահաւորութիւնը, տանջուեւ

լու հոգիով, փնտռելով գերեզման մը: Այս կէտը <<ռոմանթիղմ>>էն
կու դայ անշուշտ, զգացումի եւ մտքի պլյայքարին ծնունդ, հակաւ
դրութիւն մը բարիին եւ չարին, սիրոյ եւ ատելութեան: Ոչ ոք պէտք
է մեռցնէ զինքը, որպէսզի միշտ տանջուի: Դուրեան կը գտնէ հուսկ

գիւտը, վախճան մը տալու այդ երեւոյթին. մատնիչը կը մեռնի բե-
մին վրայ շանթահար եղած. անհրաժեշտ էր գուցէ այս մահը, դեռ
դասական շունչ կրող Դուրեանին համար, որպէսզի տրամի գաղաւ
փարը ամբողջանար. չարը պէտք էր պատժուեր ձեւով մը. յունա-
կան <<deus ех macchina>>ն հոս ալ կարծես կը գործէ, եւ կու տայ
լուծումը. դուրսէն կուտ դայ հարուածը չարագործին՝ որ այլեւս
<<Բան>>ին գործածութիւնը կորսնցուցած, հակառակ շղթայակապ ըլ-
լալուն՝ մոլեգնօրէն կը յարձակի կնոջը՝ Երանեակին վրայ, որով-
հետեւ սա չի դադրիր իր անվերջ անէծքները թափելէն: Երկնքի վը-
րէժ-խնդրութիւնը չուշանար. դէ՞պք, փոթորիկի մը պահուն պատա-
հած իրական արկա՞ծ, չէ բացատրուած խաղին մէջ. <<երկնային վը-
րէժ-խնդրութիւն>>, կըըուի պարզապէս, որ կը նշանակէ բնականէ վեր
միջամտութիւն մը եւ լուծում մը, որպէսզի վերջանայ, այլապէս
անլուծելի տրամը:

Թերեւս անբնական գտած են ոմանք այս շանթահար մահը, ու
տղայական գիւտ համարած, առանց նկատելու ատոր դոյութիւնը հոն

իբրեւ դասականէն մնացած երեւոյթ: Դասական եւ ռոմանթիք տար-
րեր յաճախ միացած են իր մէջ՝ իր սկզբնական թատրերկներուն մէջ,
երեւոյթ մը՝ որ զարմանք պատճառելու չէ. տակաւին հիներուն աղ-
դեցութիւնը չէր թօթափած բոլորովին, եւ որոնք քանի մը պատմաւ
կան ողբերգութիւններու մէջ եւս պիտի ապրին, մինչեւ որ իյնայ
իրապաշտ թատրոնին դիրկը:

Տպաւորութիւննե՞ր - Չենք ժխտեր: Գաղափարներու աղդեցու-
թիւն կամ կրկնութիւն՝ նմանապէս հասկնալի են դարուն մտայնու
թեամբ: Այսպէս <<deiste>>ներու իմաստասիրութեան հետքեր. <<ան-

զգայ, անգութ երկինք>>ի դէմ բողոքը, դանգատ Աստուծոյ մը դէմ՝
որ չի նախախնամեր>>, <<Հայեր երկնից երեսը յոյս չփնտռենք, մեր
յոյսը թող ըլլայ մեր սիրտը եւ մեր սուրը>> (Բ. դ.): Նորայր իշխա-
նին բերանը դրուած այդ խօսքը՝ կը հեռանայ նախնիքներու եր
կիւղած հաւատքէն: Նոյն արտայայտութիւնը Նազենիկի մէջ, ան-
վայել հայ քրիստոնեայ կնոջ մը (Գ. դ.): Յոռետես փիլիսոփա-
յութենէն եկած հետքեր ալ կան Դուրեանին քով, որոնք իւրա
ցուած չեն գուցէ եւ կ՝աղարտեն իր մաքուր փիլիսոփայութիւնը:

Վաչէի բերնին մէջ, որ մատնիչ ոդին կ՝անձնաւորէ, թերեւս կար
դարանան այն գաղափարները՝ որ <<հայրենիքը>> կը նկատեն սլատճառ

բոլոր աղէտներու, <<պատերազմի դաշտ > նախճիր եւ արիւն>>, ինչ-
պէս յետոյ պիտի ըսէ Աւ. Իսահակեան, Շոպլնհաուերի ազդեցու-
թեան տակ, նոյն ընկերային իմաստասիրութենէն առաջ եկած, որոնք
անձնական մտքի ծնունդներ չեն Դուրեանի, ինչպէս հարազատ չէ
<<Տրտունջք>>ի վերջին տողին տէիստական վերջաբանը. <<Աստուծոյ

ծաղրն է աշխարհն ալ արդէն>>: Վոլթէր մը եւ Նիցչէ մը կայ այս
մտայնութեանց ետին, այնքան տարածուած իմացականօրէն ան
կաղմ երիտասարդութեան մէջ, աղատախոհական ձգտումներու վե-
րարկուին տակ:

Ողբերգութեան մէն մի արարուածի ընդհանուր եւ վարիչ գա
ղափարին ընդլայնումը կեդրոնացնելու դրութիւնը՝ Հիւկոյեան է.
այսպէս Դուրեանի այս գործին Ա. արարը կը կրէ <<Արշաւանք>> տիտ-
ղոսը, երկրորդը՝ <<Մատնութիւն>>, երրորդը <<Սեւ հողեր>>: Նոյնը
կը գտնենք Էռնանի-ի մէջ, որուն հինդ արարները հիմնական բա
ժանումներ կը կրեն ամբողջական նիւթին. Թագաւորը (Ա. արարին
մէջ), Պանտիդը (Բ.), Ծերունին (Գ.), Դամբարան (Դ.), Հարսա
նիք (Ե.): Յայտնի է հոս Դուրեանին կողմէ ընդհանուր ձգտում մը՝
շարադրութեան բանաձեւումը յարմարցնելու Հիւկոյի արտայայտու=
թեան դէթ արտաքին եղանակին : Նոյնպէս էր Շիլլերի ինչ ինչ գոր-
ծերուն շարադրութեան ձեւն ալ:

Պատմական շրջանակ եւ հեղինակին նպատակը

<<Սեւ հողեր>>ը իբր պատմական ողբերգութիւն, պէտք էր ունե-
նալ պատմական շրջանակ մը, դէթ անուններու պատրանքովը, որ
ստեղծէր այդ միջավայրը: Լէնկթիմուրի անունը, որուն սարսափը

կ՝իշխէ խաղին մէջ, բնականաբար պատմութեան ծանօթ ժամանակ-

ներուն կը տանի մեզ: Հոն համանշանակաբար կը յիշուին իբր Հա
յաստանի աւերիչներ՝ Հադարացիները, Թաթարները 2, Եգիպտացի-
ները (Ա. ե.) եւ կը կոչուին <<երկնավրէժ հրէշներ>>, որոնք անխնայ
հարուածեցին մեր աշխարհը՝ տարբեր շրջաններու մէջ: Լէնկթի-
մուրի արշաւանքը կը նկարագրուի անուղղակի (Բ. զ. է. ը.), եւ
որուն ներկայութիւնը կը դառնայ զգալի:

Նոյնիսկ եթէ պատմական վրիպումով մը ուղուի մեղադրել Դուր-
եանը, պատմական ողբերգութեան նկարագիրը ոչ մէկ կերպով կա
ղարտի. արտաքին կամ երկրորդական թերութիւններ չեն դպչիր աւ
նոր էատարրին, յօրինուածքին, գործողութեան եւ անձերուն: Դուր
եան իր չափին անձկութեանը մէջ փրկած է, որքան կը համարիմ,
նպատակը, եւ կրցած է տալ նշանակութիւն մը գործին - հետեւաբար
անճրկած կամ ձախողած մը չէ իր ամբողջութեան մէջ: Տրամը գըր
ուած, կ՝երեւի, յատկապէս պժգալի դարձնելու համար մատնութիւ-
նը. Հայաստան ինկած է, աւերակներու կոյտ մըն է. որովհետեւ
<<Հայոց մէջ մատնիչներ կան... մատնութեամբ Հայերը զիրար կեն-
սազրաւ ընելէ ետքը՝ եթէ միայն Հայ մը մնայ, ա՛յն ալ ինքզինքը
պիտի մատնէ, որպէսզի Հայ եմ ըսելով աշխարհի վրայ պարծենայ...
Հայերն ի քուն են, իսկ մատնիչներն՝ արթուն>> (Ա. ե.): Վերջին
հայուն անգամ մատնութեան ահռելի միտքը <<Տարագիր ի Սիպերիա>>ի

մէջ եւս յայտնած էր արդէն, գրեթէ նման ձեւով. կը զգացուի հեւ
տեւաբար նոյն գրչին դիտումնաւոր ձգտումը: Ատկէ անբաժան է
ազգային միութեան դէմ դաւաճանումը, որ դուռ բացած է աղէտ-
ներու բոլոր ժամանակներու համար: Մատնիչի տիպարը՝ Վաչէն,
երիտասարդ զօրավար մըն է, որուն՝ Նորայր իշխանը յանձնած է
պատասխանատուութիւնը զօրքին եւ քաղքին պաշտպանութեան: Բայց
ան վատ մըն է, եսասէր մը քան թէ հայրենասէր. անոր մէջ ազնուա-

2. Մէկ գծի վրայ յիշուած ասոնք Դուրեանէն՝ կը թուին չհամապատասխանել

պատմական ճշգրտութեան: Եթէ Լէնկթիմուրի օրով, 1400ի սկիզբները եղած
արշաւանքներու վրայ է խօսքը, չէ կարելի միաժամանակ կատարուած համարիլ

զայն Եգիպտացիներէ, Թաթարներէ եւ Հագարացիներէ (ինչպէս կը թուի ըլլալ
միտքը բնագրին, որովհետեւ ներկայ դէմքով կ՝արտայայտուի) . ատոնք իրարմէ
հեռու են ժամանակով: Հագարացին արաբն է, որուն արշաւանքը կանուխ չըր-
ջանի մը կը պատկանի. Եգիպտացիները՝ Եգիպտոսի Մամլուքներն են, որոնք
անշուշտ Եգիպտոսի Թուրքերն էին, տէր դարձած հոն ԺԳ. դարու կէսէն մինչեւ

ԺԶ. դարու սկիղըները: Թուրք-Մոնղոլ ցեղերու միութենէն եկած են Թաթար-

ները՝ որ Ճինկիղ Խանին (1167-1227) առաջին հրոսախումբերը կազմեցին, եւ
յետոյ Լէնկթիմուրի ձեռքին տակ (1336-1405) վերակազմուեցաւ Բ. Մոնղոլաւ

կան կայսրութիւնը: Այստեղ հետեւաբար միայն Թաթարները յիշուելու էին:
Սակայն Դուրեանի միտքը կրնայ մեկնուիլ նաեւ ընդհանուր ակնարկով մը Հա-
յաստանի անցեալ պատմութեան, զոհ եղած միշտ վերոյիշեալ բոլոր արշաւող
ցեղերու:

i

կան եւ նուիրական ձգտումները երջանկութեան, անդենականի՝ տե-
ղիք տուած են թուլութեան, հաճոյքի եւ անձնական փառքի (Բ. ա .):
Զինուոր մը միայն կ՝ ընդվզի մատնութեան գաղափարին դէմ, առաւ
ջարկուած ղօրավարէն. այդ զինուորին ձայնը՝ հայրենիքին ձայնն է,
ողջ, մաքուր եւ դաղափարական նուիրումի ոգիով:

Դուրեան աւելի եւս կը սաստկացնէ իր դոյները. մատնիչը աւ
տելի է նաեւ թշնամիին, անոր՝с որուն ծառայութիւն մատուցած է.
Լէնկթիմուրի մէջ կը յայտնուի ողջամիտը, մարդը ճանչցող՝ խու
րագէտ բռնաւորը, որ օգտագործելէ ետք դաւաճանը, կ՝անցնի ջայն
պատժելու: Այն որ իր աղդը մատնեց, կը խորհի, աշխարհակալը,
<<անշուշտ օտար աղդ մալ կը մատնէ>> (Բ. զ.): Այս գաղափարը, ղոր
պատանի Դուրեան այնքան պարզութեամբ եւ խոր համոզումով կը
շեշտէ, պատմութեան տուած դասն է որ հին դարերէն կու դայ:
Վաչէի գանգատին դէմ՝ թէ շղթանե՞րն են իր վարձատրութիւնը
Լէնկթիմուրի մէջ բանաստեղծը կ՝ընդլայնէ իր տեսութիւնը, մատ...

նութիւնը համարելով դատասարտելի բովանդակ աշխարհի դատաս-
տանով: Մահուան արժանի է այն՝ որ իր շահուն համար եղբայրնե-
րուն կեանքը կը վտանդէ, այն՝ որ իր կեանքը կը նախադասէ քան
հայրենիքին ազատութիւնը՝ հրէլ մըն է, որուն մէջ մարած է կայծը
հայրենասիրութեան: Դուրեան դեռ վիրաւորիչ բացատրութիւն մալ
ունի, քանի մը անդամ կրկնուած ողբերգութեան մէջ. <<այսչափ աղ-
գեր նուաճեցի, կ՝ըսէ աշխարհակալը, եւ չտեսայ Հայէն զատ ուրիշ

ազգ մը՝ որուն մէջ գտնուէին ուրացող մատնիչներ>> (Բ. ը.): Խթա
նող, թմրութիւնները ցնցող ուժեղ արտայայտութիւն մը, ղոր բա
նաստեղծը դիտմամբ գործածած է. եւ իբր հետեւանք կ՝աւելցնէ նաեւ
սա՝ թէ <<Դուք շուտ կը կործանիք Հայեր>>, որովհետեւ <<անմիաբան

էք>> (անդ): Ձգտումնաւոր դրականութիւն մը՝ որ բեմին միջոցաւ ուղ
ղուած է մեր ժողովուրդին. թատերագիրներ ծաւալած են զայն բա-
ցայայտօրէն, պայծառ եղանակով, ուղղակի, ճակատաբաց ղարնեւ
լով մեր թշուառութենէն եւ տառասլանքէն կոտտացող վէրքին: Մատ-
նիչ Վաչէն թշնամիէն պատժուած, շղթայակապ իր մահը կը փնտռէ
տրամին մէջ, իր դաւաճանութեամը կարմրցած հայրենի հողին վը-
րայ թափառելով:

<<Քաջարանց>> եւ <<Վատարանց>> դասական տիպարները հոս ալ
կ՝երեւին. Վաչէին դէմ Նորայր, Վաղինակ եւ նոյնիսկ Նազենիկ (դիւ-
ցազնուհի), որոնք կեանքը ղոհելու գաղափարէն կը տարուին գերա
զանցօրէն. քաջ են եւ մաքուր հայրենասէր, ապացուցնելու համար
բանաստեղծ-հեղինակին միւս վճիռը թէ՝ <<եթէ Հայերը իրենց քա
ջութեանը չափ միութիւն ալ ունենային, Լանկթիմուր չպիտի հա
մարձակէր իրենց երկրին մէջ ոտք կոխելու անգամ. . .>> (Բ. ե.):

Խորագիրը տրամին .. <<Սեւ հողեր>> (ընդհանուր խորագիր Գ. ա
րարին) բովանդակ խաղին պարունակութեան հետ կապուած է եւ է
գլխաւոր տիտղոսը. հայրենի աշխարհը եւ յատկապէս Սերաստիոյ
գաւառը ըստ տրամին՝ այրած, արիւնով թաթաւուն, քանդուած,
դիակներու կոյտերով լի, սեւ, դժբախտ հող մըն է դարձած Լէնկթիւ
մուրի հրոսախումբէն: Երկրորդ տիտղոսը՝ <<Յետին գիշեր արարա
տեան>> լայն իմաստ մը միայն ունի. Վերջաբանին մէջ ողբը ընդհան-
րացած է, դրկելով ամբողջ Հայաստանը <<այրարատեան աշխարհ>>
խորհրդական անունով. դէպքը կը պատահի Սեբաստիա, որ մտած-
ուած է իբր մաս հայ աշխարհի՝ բանաստեղծին մտքին մէջ: Պատմա-
կան խորքը, ինչպէս <<Վարդ եւ Շուշան>>ի, այսպէս հոս, ենթահող
մըն է պարզապէս, որպէս ընդհանուր շրջանակի մը ընդգծում, ա-
ռաջինին մէջ սիրային, երկրորդին մէջ՝ ազդային հոգեբանութիւն-
ներ պատկերացնելու: Ասկէ կը հետեւի թէ ի՛նչ եղած է հիմնական
առաջադրութիւնը բանաստեղծին՝ ցարդ մեր տեսած կտորներուն
մէջ, խորագրին առաջին մասին հետ կապելով հիմնական գաղափարը
եւ երկրորդին հետ՝ երկրորդական, բայց ամբողջացուցիչ պարագան:

Գրական շունչը. - Բան մը՝ որ տիրապէս զգալի է հոս ալ, գրա
կան շունչն է, քնարականութիւնը՝ որ ուղղակի Դուրեանի հոգիէն
կու գայ: Սիրող սիրտը միշտ ներկայ է իր գործին մէջ. հոս Նազենիկ
մը՝ իր սիրականին յուշովը երազուն՝ հանգիստ չունի, ո՛չ արշա
լոյսին եւ ո՛չ ալ աստեղազարդ գիշերները. իր սիրոյ առարկան աւելի
քաղցր ժպիտ ունի քան այդը, եւ աստղերէն աւելի շողշողուն են աւ
նոր կապոյտ աչքերը, որուն սիրտը անհուն դրախտ մըն է, ուր կ՝ոս-
տոստէր երբեմն ղուարթ թիթեռնիկի մը պէս. մինչ հիմա սգաւոր է,
որովհետեւ գերեզման մը կայ երկուքին միջեւ (Ա. ա. p.): Այլուր
գրական պատկերով երջանկութեան զգացումը կ՝արտայայտէ, նման-
ցուած աշնան պարզ երկնքի մը՝ որ յանկարծ կը պաշարուի թուխ
ամպերէ, զրկելով հոգին կապոյտին գորովոտ ողջագուրումէն:

<<Սեւ ամպերու բանակ մը>> դրականօրէն արտայայտիչ ձեւ մ՝է
Դուրեանի՝ նշանակելու Լէնկթիմուրեան հրոսախումբը, որ կ՝արշաւ
ւէ, կամ <<սուրէ թեւերով կը սլանայ>> (Ա. զ.): Վաչէ, որ անիծուած
մըն է այլեւս եւ իր հալածիչները կը գտնէ ամէն տեղ, առանց շնչելու
փոքր ազատութիւն մ՝իսկ կեանքի՝ բանաստեղծէն պատկերացուած է
որպէս <<մրրկէ մղուած սեւ ամպ մը>> (գրեթէ նոյն պատկերը գոր-
ծածելով) առաջնորդուած իր քայլերէն հոն՝ ուր կը մղէ Հայաստանի
վրէժխնդիր ստուերը (Գ. p.): Բնութեան այլազան տարրեր, քըն
քուշ կամ ուժեղ եւ սարսռազդեցիկ, կը բեղնաւորեն միշտ իր պատ
կերները՝ համաձայն վայրկեանին կամ ապրումին: Ատիկա բան մըն
է, որմէ անկախ Դուրեան մը մտածել անկարելի է: Աւերակներու եւ

դիակներու հետ ապրող շղթայակապ անիծուածի մը գոյութեան
պատկերը, ռոմանթիք թատրոնով հասկնալի երեւոյթ, հայկականու=
թեան հետ ներքին գաղափարային հակադրութեամբ ներկայացուած,
գեղեցիկ է պարզապէս, ծնունդ առած մատաղ պատանիի մը երեւաւ
կայութենէն:

<<Տրտունջք>>ի բանաստեղծը՝՝ հոս արդէն երեք տարի առաջ զար-
մանալի զուգադիպութեամբ մը գաղափարի եւ ձեւի, դպրոցականի
գրասեղանէն կը կանխէ թրթռացնել զգացական լարերը իր մահա
մերձ հոգիին: Վաղինակ, կոյր ղօրավարը, հայրենասէր եւ աստուա-
ծավախ, մխիթարելու համար իր կողակիցը (Նաղենիկը], կըսէ.
<<Եթէ Տէրը մեզի երկրի վրայ այսչափ ցաւ քաշել տուաւ... եթէ սի-
րոյ զուարճագեղ հովիտն արցունքով լեցուց... անշուշտ մեզ հա
մար յաւիտենական երկինք մը պատրաստած է, ուր մշտնջենաւորա-
պէս պիտի ժպտինք>> (Գ. դ.): Այս տողերուն մէջ շատ կանուխէն կը
զգանք արդէն արձադանդը դալիք երդին.

Դու որ ճակտիս վարդն եւ բոցն աչերուս
Խըլեցիր, թրթռումս շրթանց, թռիչն հոգւոյս,
Ամպ մը տըւիր աչացս, հեւք տըւիր սրտիս,
Ըսիր մահուան դուռն ինձ պիտի ժպտիս,
Անշուշտ ինձ կեանք մը կաղմած ես ետքի,
Կեանք մ՝անհուն շողի, րոյրի, աղօթքի:

Ցաւին մէջ անգամ ժպիտ, ուրախութիւն փնտռող բանաստեղծը
ներկայ է հոս ուրեմն, գրեթէ միեւնոյն բանաձեւերով, թէեւ նուազ
ապրած, դեռ նուաղ հասուն՝ քան քերթուածին տողերուն մէջ. նոյն
սիրտն է որ կը թելադրէ, նոյն կրօնական փիլիսոփայութիւնն է որ

կապրի երկու կտորներուն մէջ ալ: Քնարական շեշտի առաւելու=
թիւնը իր քով՝ ժամանակակիցներէն շատերուն վրայ, թատերական
բանաստեղծութեան մէջ անշուշտ նկատելի կէտ մըն է:

Բայց գիտենք՝ թէ Դուրեանի տկարութիւնը ընդլայնումի ար
ուեստին մէջ է գլխաւորապէս , որ իր ողբերգութիւնները կը զրկէ
լայն ու կատարեալ արտայայտութենէ, ապրումներու ամբողջակա-
նութենէ, մտքի եւ սրտի կեանքին լիակատար փթթումներէ, մարդ
կային արարքներու հոգեբանական վերլուծումներէ, մէկ խօսքով՝
դէպքերու յեղաշրջման անթերի ներկայացումէն: Ասկէ է որ բեմին
վրայ հանուած կեանքը ո՛չ միայն ամբողջական չէ, այլ նաեւ իրաւ
պէս եւ հոգեպէս ապրուած չի թուիր: Դուրեան կը խուսէ կարծէք
յաճախ ընդլայնումներէ, համառօտին ձգտելով. բայց այդ խուսա-
փումը կամաւոր ըլլալէ աւելի, անկարողութիւնն է իր ուժերուն, իր
մտքին լայնութեան կամ վերլուծական ճիգին զօրութեան: Ատկէ՝

նիւթը որ կը տրուի, հասկնալի իր ամէն մասերով, բնական ու գրա-
ւիչ, յաճախ սիրուն, բայց մեծցած չէ, շունչի երկարութիւն, չունի.
բացուած չէ վերջապէս իր տարրերուն լիութեանը մէջ: Շէյքսպիրի
եւ Շիլլէրի որ եւ է գործին մէջ այս թերին գոյութիւն չունի, ոչ թէ
բեմին պահանջներու գիտակցութենէն պատճառուած, այլ հասունու=
թենէն տաղանդին, որ գտած է այլեւս իր ամուր, կենսունակ ոյժը:
Պատանի Դուրեանի մէջ չմոռնալ բնաւ տարիքին հարցը:

Պատմական ողբերգութիւն մը՝ որ քայլ մը աւելի զարգացում
կը նշէ Դուրեան թատերագրին մէջ: Կը թուի որ աւելցած է փորձաւ
ռութիւնը, աւելցած է նա մանաւանդ ջիղը, արիւնը՝ տարիքին կա-
տարած փոքրիկ ոստումովը նպաստաւորուած: Աւելի լայն է կար
ծէք հորիզոնը մտքին, աւելի լայն շունչն ալ, որ կ՝ընդգրկէ մարդ-
կային կեանքէն բան մ՝աւելի: <<Հանճարեղ պատանի>> որակումէն աւ
ռանց դիւթուելու մնալ առարկայական անտարբերութեան գծին վը-
րայ՝ պայման է տեսնելու բուն իրականութիւնը, ինչպէս կանխա-
կայեալ արհամարհանքն ալ ուրիշ անտեղութիւն մը, որմէ ողջմտու

թիւնը կը խրատէ խուսափիլ:

Պատմական շրջանակը. - Սկզբնաւորութիւնը մեծղի ողբերգու
թեան պատրանքը կու տայ իսկոյն. երկու թուականներով պատմա
կան շրջանակում մը՝ որ կը գրկէ իրարմէ հեռու ժամանակներ: Սել-
ճուքեան հրոսախումբին առաջնորդ Տուղրիլ՝ 1054ի Մանազկերտի
դրաւումէն ետք կը մտնէ Վանանդ: Գագիկ-Աբասեան Կարուց թա
գաւորը կը կարծէ խափանել անոր մուտքը իր հողէն ներս, բայց չա
րաչար պարտուելէն զատ կը կորսնցնէ նաեւ քաջարի Թաթուլ իշ
խանը, զօրավար իր բանակին: Երկրորդ թուականը (շուրջ տասը
տարի ետք) 1064ին Ալփասլանի արշաւանքովը կը սկսի Անիի վրայ:
Այս երկու թուականներով բանաստեղծը ստեղծած է երկու անջատ
բեմական գործողութիւններ. ներքսապէս եւ քաղաքականապէս կապ
ուած եւ մին միւսին շարունակութիւնն ըլլալուն, ինքն ալ գրականօ-
րէն ուզած է միացնել զանոնք: Երկու շրջաններ են ուրեմն. Տուղրիլի
արշաւանքը եւ Ալփասլանի յարձակումը Անիի վրայ: Դուրեան չի
յարգեր հոս դասականներու պահանջած ժամանակի միութեան օրէն-
քը եւ այսպէս կը հեռանայ արդէն անոնցմէ բացայայտօրէն: Թա-
թուլի դէմքը դիւցազի եւ հայրենասէրի՝ կ՝ապրի <<երկրորդ թուա_
կան>>ին Զարմուհի իշխանուհիին մէջ, որ նշանածն էր ու խորագոյն
զգացումներով կապուած անոր:

12. Բազմավէպ

Քաղաքական այս շրջանին պատմականօրէն ճշդրիտ դէմք մընէ Բագրատ իշխանը, վարիչ Անիին. բանաստեղծէն յերիւրուած են
Զարմուհին՝ անոր աղջիկը եւ Ապրսամ՝ հրամանատար Անիի ղօրքեւ
րուն, եւ ուրիշ երեւակայեալ ու մտացածին անձեր: Սիրային ուժ-
գին կապ մը խելացնոր կերպով շղթայած է սիրտը Ապրսամին՝ հան-
դէպ Զարմուհի իշխանուհիին, բայց սա չի փոխարիներ երրեք: Անիի
անառիկ պարիսպներուն դէմ կանգնած են Պարսիկները իրենց ահա-
գին բաբանը: Բագրատ կոչ ըրած է Անեցիներուն, վարձատրելու այն
քաջը՝ որ պիտի յաջողի այրել ղայն: Այս պարագան Անիի պաշար-
ման մէջ պատմական չէ - այդ բանը տեղի ունեցած է Մանազկերտի
սլաշարման մէջ, ուր ֆրանսացի հերոս մը այրած է հսկայ բաբանը.
ատոր կրկնութիւնն է հոս բանաստեղծէն ստեղծուած տեսարանը:
Ներելի է ամէն ինչ, կը բաւէ որ գրական ըլլայ արտայայտութիւնը:
լեւոն պատանին, որբ հօրէ եւ մօրէ, կը նուիրէ իր անձը՝ հայրենա
սիրական զգացումէ շարժած եւ կ՝այրէ բարանը, եւ ինքն ալ, չիյ
նալու համար թշնամիին ձեռքը, բոցին մէջ կը նետէ ինքղինքը: Պատ-
մական է պաշտպանող իշխաններու խմբովին Միջնաբերդ քաշուիլը,
թողլով պարիսպներէն ներս ապաստանած ժողովուրդը իր ճակատա-
գրին: Պատմական չէ ո՛չ Ապրսամին դէմքը եւ ոչ ալ իր մատնութեան
արարքը, նմանապէս պատմական չէ մատնիչ Աղկան պարսիկ իշխա-

նին զինուորական գաղտնիքները Հայոց հաղորդելը ի սէր գեղեցիկ
Զարմուհիին: Որտելմեզ պարսիկ զօրավարին գերի բռնուիլը նոյն-
պէս չունի պատմականութիւն. ատոնք բոլորն ալ խատուտիկ երեւ
ւակայութեան ծնունդներ են բանաստեղծին: Ողբերդական տրամին
վերջը դարձեալ պտուղ է անոր մտքին, եւ իր մանրամասնութեան
մէջ համաձայն չի քալեր պատմութեան տուեալներուն հետ: Ըստ
պատմութեան՝ Ալփասյան յուսահատած Անիի անառիկ պարիսպնեւ
րուն դիմաց՝ հրաման կու տայ զօրքին՝ վերցնելու պաշարումը եւ
ետ դառնալու: Միջնաբերդի մէջ հայ իշխաններուն առանձնացումը
(վատ դաղափար եւ զինուորական սխալ որոշում, նաեւ պատմութեան
համեմատ) պատճառ կ՝ըլլայ որ ժողովուրդը ահի դողի մատնուի,
խուճապը սկսի պարիսպներէն ներս, եւ իրենց կեանքը ազատելու
համար՝ ցրուին դաշտերը, ապաստաններ փնտռելով՝ որպէսզի չի)--
նան Պարսիկին ձեռքը: Այդ պահուն է որ Ալփասլանի վերջամնաց
զօրքէն զինուոր մը՝ մօր մը դրկէն մանուկ մը յափշտակելով Ալի-
ասլանին կը տանի, ապացուցնելու թէ մատնուած է Անին եւ դըռ-
ները բացուած են : Այդ պատմական դէպքին մէկ մասը միայն օդ-
տագործած է բանաստեղծը, վերջին եւ ողբերգական մասը, ժողու
վուրդին խուճապէն պատճառուած գրաւումը Անիին. տրամին մէջ
պարսիկ բանակին քաջութեան եւ մատնիչ Ապրսամին կը տրուի յա-
ջողութիւնը պարիսպներէն ներս կատարուած խուժումին:

Նպատակը . . Ինչպէս <<Սեւ հողեր>>ու, այսպէս այս տրամին նը
պատակը մատնութեան վատութիւնը շեշտելն է: Ազնուական նպա
տակ մը ուրեմն կը շարժէ պատանի թատերադիրը՝ կրթական ճի-
դերով. հայը թէեւ օսմանեան ստրկութեան լուծին տակ, բայց աղ
դային եսասիրութիւն մը, կեանք մը, ինքնութիւն մ՝ունենալու վեհ-
անձն ու գաղափարային ձգտում կը մշակէ իր հոգիէն ներս: Իր հին
սլատմութիւնը հարուստ է ուշագրաւ դէպքերով, համոզելու համար
օրուան հայը՝ թէ իր գոյութիւնը միութեան մէջ է, եւ դարաւոր աւ
ղէտին պատճառը մատնութիւններն եղած են միայն: Հոս Ապրսամ,
պաշտպանողական բանակին հրամանատարը, կը լքէ Անիի պարիսպ

ները եւ իր գունդով կ՝անցնի թշնամիին դիրքերուն մէջ, որովհետեւ
Զարմուհի, մերժած էր իր սէրը, եւ Ապրսամ ուղած է այսպէս պատ-
ժել զայն եւ. անով ամբողջ Հայութիւնը:

Հայուն ատելութիւնը մատնութեան դէմ՝ Տէր Վահրամ քահաւ
նային բերնէն կը ժայթքէ անէծքի բոցերով. Անիի աւերակները դա
րերով պիտի ողբան հայրենիքը, արիւնը պիտի չցամքի, եւ մատնիչը
հայուն ճակատագրին պէս պիտի տառապի, դժոխք մը կրելով իր
սրտին մէջ: Հայրենասիրութիւնը էապէս անձնաւորուած է հոս քա
հանային մէջ, որ աւելի ազգասէր, աւելի լուսաւոր և արիական է քան
բոլոր իշխանները՝ որ Անիին պաշտպանութիւնը ստանձնած են:
Զմայլելի է Զարմուհին, բացառիկ հայ կնոջ մը պատկեր, դիւցազ-
նուհի մը, որ աւելի քաջարի, դիմադրական կեցուածք եւ հայրենիքի
անկեղծ սէր ունի՝ քան շատերը իշխաններէն. ինքն է որ կը ներ-
շնչէ ոգի եւ ինքնապաշտպանութեան ոյժ եւ խորհուրդ, դիւցազնօ-
րէն դիմադրելու մինչեւ վերջին շունչը (Դ. բ.): Անոր բերանը դրած
է բանաստեղծը ամէնէն տա՛ք խօսքերը. <<ա՜հ, շատ սքանչելի կը տես-
նեմ Հայուն հայրենասիրութիւնը, կը պնդեմ թէ աշխարհի վրայ
հայրենասիրութեան կրակով հրահրած պայծառ ճակտէ մը աւելի
գեղեցկութիւն չկայ. . . եւ իր վիրաց արեան հոսումը մէկ ձեռքովը
ըռնող, եւ միւս ձեռքովը թշնամիին զարնող զինուորին ճգնաժամէն
աւելի վսեմ տեսարան մը չկայ>>: Տուղրիլ՝ Հայերը երկրիս երեւ
սէն բնաջնջելու սպառնալիքներ կ՝որոտայ (Ա. գ.), անդին Թա-
թուլ Վանանդեցին կ՝եռայ, կը գոռայ շղթաներու տակ՝ հայրե-
նիքին սիրով. բնաջնջումի գաղափարին դէմ հակադրուած է նը-
ւիրումի ոգին, ձեռքը սուր՝ կռուելու իր հայրենի հողին համար:
Վիթխարի հերոս մը՝ Պարսից բանակին զօրավարներէն մէկը, Որ
տելմեղ, պարիսպէն նետուած երկաթէ ճանկին մէջ կ՝իյնայ. պարս-
կական յոխորտութիւնը կատղած է, հայուն ձեռքով միամտօրէն գեւ
րի իյնալուն համար: Հակապատկեր տեսարան մը՝ Թաթուլի գերու-
թեան, որ հայկական վսեմ հոգիին արտայայտութիւնն էր. եթէ հար
ուածը Թաթուլին է, ազատութիւն չկայ մահէն (Արսուրանի տղուն

դէպքը՝ որ պատմական ալ է): Այսպէս թատերադիրը գտած է ձեւ
ւեր, պատկերներ շեշտուած եղանակով մը խօսեցնելու հայրենասի=
րութիւնը: Գեղեցիկ է նաեւ վերջին արարին վերջընթեր տեսիլը,
պատահումը Տէր Վահրամին որ կը պաշտսլանէ ժողովուրդը եւ Ա
պըրսամին՝ որ վատօրէն կը փնտռէ Զարմուհին: Ժողովուրդին կա
տաղութիւնը ուրացող հայ զօրավարին դէմ՝ պահանջելով հայրեւ
նիքին աղատութիւնը եւ ինկած զաւակները (Ե. դ.):

Կնճիռի հարց. - Դուրեան գիտէ որ կնճիռը ներկայացումին մէջ
ամէնէն անհրաժեշտ կէտերէն մէկն է. բայց չի դիտեր ի՞նչպէս կըն-
ճռոտել, կամ աւելի ուղիղ սլիտի ըլլար ըսել՝ չաշխատիր կնճիռ ըս-
տեղծելու եւ մանաւանդ բարդելու ջայն: Դասականներու պարզու-
թիւնը, վախճանին արագ ձգտումը՝ դեռ իր վրայ կ՝իշխեն, եւ որմէ
չէ կրցած ձերբազատիլ: Կնճիռը կը ստեղծուի, բայց չի մշակուիր,
եւ փութով իր լուծումին կը դիմէ: Այս տրամին մէջ Զարմուհին է
որ կը դառնայ առարկայ այդ կարգի կնճիռի մը՝ որ զգացական է.
Ապրսամ եւ Աղկան, հայ մը եւ պարսիկ մը կը սիրեն ղայն, կը կըռ-
ուին անոր սիրոյն համար: Ապրսամ որ զօրավարն է Հայոց գունդեւ
րուն պարիսպէն ներս՝ այնքան խելագարօրէն տարուած է Զարմու-
հիի գեղեցկութենէն, որ ուրիշ բան չի տեսներ, եւ կ՝անտեսէ Անիի
ազատութեան հոգը: Զարմուհի չի կրնար մոռնալ իր ճշմարիտ սէրը՝
որ եղած է Թաթուլ եւ հիմա, պատերազմի այս աղէտին մէջ, իր
հզօրագոյն սէրը հայրենիքն է, եւ հետեւաբար Ապրսամ վատ մըն
է իրեն համար, ստորին էակ մը՝ որ արժանի չէ Թաթուլին տեղը
բռնելու եւ խռովելու սիրտ մը, նուիրուած գաղափարական սիրոյ.
ուստի կ՝ատէ ղայն քան թէ կը սիրէ: Քանի մը գողունի պատահում-
ներ Ապրսամին՝ Զարմուհիի հետ, ոչ մէկ դրական արդիւնք կու
տան: Այդ մերժումը կը ստեղծէ Ապրսամին մէջ ծրադիրը ահաւոր
վրէժխնդրութեան մը. մատնութեամբ վնասելու հօրը եւ Հայոց, յու-
սալով խոնարհեցնել անոր հպարտ գեղեցկութիւնը: Գեղեցիկ է նիւ-
թը, որ առիթ կու տայ ստեղծելու բարդութիւններ. բայց Դուրեան

կը մնայ այս չափին մէջ, եւ մահով կը լուծէ կնճիռը - Ապրսամ դէ-
պի Միջնաբերդ վազած ատենը՝ հսկայ փլատակի մը տակ կ՝անշըն-
չանայ:

Պարսիկ սիրահարը, թողած պարսկական բանակին շահը, յոյ
սերով կ՝օրօրուի տիրանալու դեղանի հայուհիին, եւ ի սէր անոր կը
մատնէ բանակին բոլոր շարժումները գաղտնի միջոցներով, գրաւոր
տեղեկութիւններով: Բայց այս սէրը գաղտնիք մըն էր Զարմուհիին
համար ալ, ինչպէս էր իշխաններուն եւ հօրը Բագրատին, որոնք կը
զարմանան պարսիկի սրտին ազնուութեան եւ հայասիրութեան վը
րայ, հաղորդելով զինուորական ծրագիրը: Չէ ընդլայնուած, չէ բաց-

-

ուած. դէթ անգամ մը՝ հանդիպում մը նկարագրուած ըլլար. առիթ
մըն էր ասիկա հեղինակին համար, ստեղծելու նախանձայուզութիւն=

ներ Ապրսամի եւ Աղկանի միջեւ, եւ կամ վտանգուէր սէրը, որպէսզի

դառնար աւելի հետաքրքրական - ոչինչ այս կարգի ընդլայնումնե-
րէն. լուռ սէր մը՝ որ կը վերջանայ, ինչպէս կը սկսի: Աղկան կը
ղարնէ ինքղինքը յուսահատութենէն եւ մատնութեան ամօթէն, ու

րովհետեւ իր աչքերը հանդիպած էին Որտելմեզ զօրավարի աչքե-

րուն, շղթայուած եւ առնուած պարիսպէն ներս, եւ անկարող էր իր
մեծ դաղտնիքը յայտնելու:

Բուն կնճիռը, որ կարելի է ըսել թէ՝ թատրոնի ոգին է, գոյու-
թիւն չունի հոս այս տրամին մէջ, եւ տեսանք թէ ինչպէս անյայ-

տացաւ հաղիւ սկսած: Ատոր հակառակ բեմը տաք պահելու կարու

ղութիւն մունի Դուրեան. շարժումը, աշխուժութիւնը, գործողու-

թեան թափը, թէեւ առանց բացուելու, կամ ինչպէս ըսինք ծաղկելու

եւ մեծնալու, փրկուած են. խաղը լարուած հետաքրքրականութեամբ

իր նպատակին կը ձգտի: Այս ալ արդէն առաւելութիւն մըն է, որ իր
վրայ աւելի կը փայլի քան Մ. Պէշիկթաշլեանի:

Պատանի Դուրեանի տաղանդը թատրոնին տուած է աւելի լայն

կեանք, աւելի շարժում եւ աւելի զարգացում, եւ իրմով նոր շրջանի

մէջ մտած է անտարակոյս: Բեմին կազմը, անձերու հիւսուածքը,

գործողութեան ստեղծումը առած է ընդարձակութիւն: Պէշիկթաշ-

լեանի մէջ կին գոյութիւն չունէր, հոս ռոմանթիք եւ իրապաշտ ըղ-
գայնութեան պատկերներ կը գծուին, թէեւ սեղմ, թէեւ միշտ զուսպ:
Պէշիկթաշլեան դասականի օրէնքներէն ու սահմաններէն անդին չէր
անցած, Դուրեան կը խզէ ամէն կապանք եւ նորութիւններու հետա

մուտ է: Անոր Կոռնակը եւ Արշակը օրինակ՝ առաջին յարմարցում-

ներն են թատրոնին. ազգային նիւթեր են, ինչպէս միւս երկուքը

(Վահան, Վահէ), որոնց մէջ <<վատարանց>>ը եւ <<քաջարանց>>ը յայտ
նապէս կը գործեն, որոնց մէջ հայրենասիրութիւնը կը կատարէ միակ

հիմնական դերը, ղդացականը փոխանակուած է բարեկամութեան սի-
րով կամ զաւակներու աղապատանքով: Բայց ընդհանուր մթնոլորտը

Դուրեանի եւ Պէշիկթաշլեանի միշտ նոյն հոգեկան ապրումները կու

տան, թէեւ աւելի լայն շունչով, եւ աւելի շարժումով Դուրեանի քով:
Համեմատական մանրամասնութիւններ, շատ հետաքրքրական,

համապատկերի մէջ պէտք է առնուին, յատկանշական կէտերու ընդ
նշումով, շրջանի բոլոր կամ գէթ կարեւոր փորձերուն՝ հասարակաց

նկատառման մը մէջ:

Բեմադրական դժուարութիւններ. _ Դուրեան այս տրամով տե-

սարանական փոփոխութիւններ ալ մտցուցած է եւ բեմադրութեան
համար նոր պահանջներ: Չեմ գիտեր թէ զինքը գոհացուցա՞ծ են

մադրիչները, թէ ղանց ըրած անոնց դժուարութեան համար: Ողբեր
գական տրամին առաջին մասը արդէն բացառիկ կերպով եզական է,
շարժանկարային դոյներ ունի, զանազանութիւն եւ ճոխութիւն: Պա-
տերազմական բանակ մը բեմ հանել, ձիաւորներ Գագիկ եւ Թաթուլ,
հսկայ պահանջի մը առջեւ կը դնէ արդէն բեմայարդարը. կը յաջորդէ
իսկոյն Ա. պատկերը (անմիջապէս փոխուելիք) բլուրի մը եւ ար
քունի վրանի մը տեսարանով նոյն արարին մէջ: Երկրորդ արարին
մէջ՝ ուրիշ սլատկեր մը Անիի պարիսպներուն առջեւ, որ անմիջապէս
պիտի փոխանակէ արարին սկիզրը պատրաստուած Բագարատ իշխա
նի սլալատական սրահը: Այս փոփոխութիւնն ալ նոյն արարի ըն-
թացքին ի՞նչքան կարելի կրնար ըլլալ՝ այդ օրերու թատրոնի բեմա
յարդարութեան արուեստին համար: Երրորդ արարին մէջ՝ մէկ սը
րահէն ուրիշ սրահի մը անցք կը պահանջուի (Գ. պատկեր): Չոր
րորդին մէջ դարձեալ իշխանի պլալատին ներքին տեսարանը պէտք Է
յանկարծ վերածուի Ալփասլանի բանակին (Դ. պատկեր): Այս պա
հանջները կտորին լայն յղացքէն կու գան, բայց ընդունելու է որ
ատոնք կը պարունակեն թեքնիք դժուարութիւններ:

Այս բոլորը ապացոյցներ են՝ թէ բան մը փոխուելու վրայ է
Դուրեանով: Բեմին դիւրաշարժութենէն զատ՝ սկսան կարեւորու-
թիւն տալ ներկայացումի զարդացման. արդարեւ իրմով աւելի ըն-
դարձակուեցաւ գործողութեան բեմահանումը, որուն հետ կապ-
ուած է գաղափարին եւ արուեստին ալ կատարելութիւնը: Ժամա-
նակակիցները գիտակից են ասոր. այն խոշորատառ ազդերը՝ որով
կանխաւ կը զեկուցէին ներկայացումները, ոգեւորութեամբ մը եւ
<<հանճարեղ>> տղուն հանդէպ տեսակ մը համակրանքով՝ անվերապահ.
օրէն եւ արդարօրէն կը փաստեն թէ անկեղծ մարդիկ ու բարեկամ-
ներ կը ճանչնային անոր մէջ իրական տաղանդի մը յայտնութիւնը:
Հակառակութիւնները անոր անձին դէմ (օրինակ՝ Վարդովեանի մը
կողմէն) ուրիշ պատճառներէ կու դային: Բայց մահէն ետք ժամա_
նակները եւ ճաշակները փոխուելուն՝ դիրքերն ալ փոխուեցան իրա-
րու հանդէպ:

Խորագիրը. - Կրկնակի ինչպէս նախընթացները: Երկուքն- ալ
այնքան պարզ ու ամբողջական՝ որ հարկ իսկ չկայ կրկնելու այլ եւ
ղըրներով: Ասպատակութիւնք Պարսկաց ի Հայս կամ Աւերումն մայ-
րաքաղաքին Բագրատունեաց: Այս կրկնութեան պատճառը կը խոր-
հիմ թէ ըլլայ <<Երկու թուականներու>> բաժանումը. եւ արդարեւ աւ
ռաջին թուականի մէջ՝ Տուղրիլի յարձակումն է Գագիկ Աբասեանի

դէմ, մինչ երկրորդը Անիի պաշարումը՝ Ալփասլանէն: Բայց եր-
կուքն ալ պարսկական արշաւանք ըլլալուն՝ առաջին խորագիրը աւ
ւելի ընդհանուր է եւ պարփակիչ երկրորդին ալ:

է

Տուղրիլի ցեղը, Թիւրքմենիստանէն եկած, ոչինչ ունի Պարսկին

հետ. բայց որովհետեւ տիրած էր Պարսկաստանին եւ իր բանակն ալ

խառնուրդ մ՝էր սելճուք Թուրքերու եւ Պարսիկներու, իրենց արշա-

ւանքի կայանն ալ Ատրպատականն էր, ատոր համար պատմութեան

մէջ պարսկական որակումով ճանչցուեցան: Այս պատճառաւ է թե-
րեւս որ բանաստեղծը պատմականօրէն կը վրիպի՝ երբ Տուղրիլը կը
ներկայացնէ <<արեւապաշտ>>, մեկնելով Պարսից կրօնքի դաղափարէն

(Ա. դ.): Այս օրերու Պարսիկը (թողունք Թիւրքմէնները) մահմեւ

տական էր եւ <<արեգակի>> պաշտամունքը հոդ անտեղի կը դառնայ:
Սակայն Դուրեանի այդ ձեւով արտայայտութեան մէջ դուցէ քաղաւ
քական սլատճառ մը կար. ան չէր կրնար բացէ ի բաց մահմետակա-

նութեան դէմ պլյայ ցոյց տալ՝ բեմադրութեան պահուն Պոլսոյ

մէջ, ուր թատրոնը թոյլատրուած էր, բայց ոչ առանց հսկողութեան:

Իբր մասնական եղրակացութիւն՝ դիտել տուինք արդէն որ ձե-

ւանալու վրայ է տաղանդը պատանի թատերագրին մէջ. զարգացումը

կ՝ըլլայ քայլափոխով և ոստումով. եւ Դուրեանի մէջ կան ոստումներ

տարուէ տարի: Առաջին գործէն մինչեւ այս պատմական ողբերգու-

թեան բեմահանումը, անուրանալիօրէն պէտք է տեսնել որոշ վերելք

մը: Թերութիւնները առաջ կու դան իր միջավայրէն, զինքը շրջապա-

մարդերէն, հասարակութենէն : Դուրեանիր միջավայրին ծնունդն

է,
տող

աչքերը Պոլսէն դուրս չելան, չճանչցաւ ոչ մէկ եւրոպական բեմ

կամ մարդիկ. ի՞նչ կը պահանջենք այդ տղայէն՝ որ դպրոցը հազիւ աւ

ւարտած՝ հսկայական գաղափարներ ունեցաւ հայ թատրոնի վերա

նորոդման համար: Սակայն հիւանդ, աղքատ, երկչոտ եւ դիւրա-

զդայուն, որքան ալ տաղանդաւոր, ի՞նչքան պիտի կարենար դրապէս

նպաստել թատրոնի եւրոպականացումին, հակառակ իր բոլոր ճիգե
րուն: Անշուշտ ոչինչ, կամ համեմատաբար շատ սահմանաւոր ար
դիւնք մը պիտի տար: Երբ կը քննադատենք Դուրեան թատերագիրը,

մը լիա
կարծէք կը մոռնանք այս անհրաժեշտ պայմանները՝ գործի

պահան-
կատար յայտնութեան համար: Չափազանց չէ՞ արդեօք մեր

րան մը
ջը իրմէ, երբ ուրիշներ, հասուն տարիքի մարդիկ,

անդրադառնալու
չկրցան

ենք:
աւելի ընել: Այս մասին սակայն աւելի ուշ

Հ. Մ. ՃԱՆԱՇԵԱՆ

